
				এই পাতাটির মুদ্রণ সংশোধন করা প্রয়োজন। 
সন ১৩১২ ] নিরীক্ষর কবি ও গ্ৰাম্যকবিতা ○ 。
ও যিনি পাৰ্ব্বতী সহিতে, সদা নৃত্য গীতে,
গায় তিলকাবলি । * ও শিব খেয়ে ভাঙ্গের গুড়া, মাথায়ে শশিচুড়া,
আকুল সদা করে মেলও যার মাথার উপর, সাপের বাজার,
বিরাজ করিছে সদা । ও যার করেতে ডুম্বরী, বাজায় ফুকারী,
१ांध दांव छांबा बैंक्षिों । P শ্ৰীমুরলীধর, জুড়ি দুই কর, প্ৰণাম করি শিবপদে ৷ ইত্যাদি এইরূপ ভাবে কোন সময় শ্লোক, কোন সময় গীত গাইয়া বালা মহাশয় চড়কোৎসবে প্ৰধান পাণ্ডাগিরি করিয়া থাকেন. এই সকল গ্ৰাম্য কবিতায় অনেকটা শিক্ষিতের ভাষা প্ৰবেশ লাভ করিয়াছে বটে, কিন্তু ইহার রচয়িতা এবং গায়কগণ যে পূর্ণ নিরক্ষর, তাহা যিনি চণ্ডকপূজার কাৰ্য্য ও গীত শুনিয়াছেন, তিনি অতি সহজে তাহা বুঝিতে পরিবেন। এই সকল গ্ৰাম্যগীতির কবিগণ নিরক্ষর হইলেও ইহারা সাধারণের নিকট “চাষা পণ্ডিত” নামে পরিচিত। ইহারা অনেক সময় ভদ্রলোকের নিকট থাকিয়া পুরাণের তত্ত্ব এবং ভদ্রজন-ব্যবহৃত শব্দ শিক্ষণ করে। এই জন্য ইহাদের গ্রথিত গীতে অনেকটা উচ্চ অঙ্গের শব্দবিন্যাস আছে।
এতদ্ব্যতীত এই চড়কপূজায় “অষ্টক গীত” নামে আর এক প্রকার গ্ৰাম্যগীত প্ৰচলিত আছে। প্ৰায় অধিকাংশ স্থানে এই সকল গীত আৰ্দ্ধশিক্ষিত অথবা ** স্বল্পশিক্ষিত গ্রামাকবিগণ দ্বারা রচিত হয়। চৈত্র মাস আসিবার উপক্রম হইলে কৃষকপল্লীর পাড়ায় পাড়ায় এই অষ্টক গীতের পেরাজ ( রিহারসাল ) দিতে শুনা যায়। হিন্দুজাতির সর্বপ্রধান পূজা দুর্গোৎসব অপেক্ষা এই চড়কপূজায়। কৃষকসমাজের আমোদ, উৎসাহ ও আগ্ৰহ অতিশয় অধিক। সাধারণ হিন্দুজাতি যেমন পূজার সময় বলিলে শারদীয় উৎসবকে বুঝে, কৃষকসমাজ সেইরূপ চৈত্রমাসের দেল পূজাকে বুঝিয়া থাকে। দুর্গাপূজার প্রারম্ভে যেমন উচ্চ অঙ্গের সঙ্গীত আমোদ হইয়া থাকে ; চড়ক পূজার প্রারম্ভে সেইরূপ অষ্টকগীত বালার শ্লোক কৃষকসমাজে আমােদ উপস্থিত করে। এই অষ্টক গীতের অধিনায়ক অধিকারী হয় তা একজন নমঃশূদ্র, কিংবা জালিয়া, ধোপ বা মালো, উৰ্দ্ধসংখ্যা একজন কৈবৰ্ত্ত। ইহাদের শিক্ষা গুরুমহাশয়ের পাঠশালার শিশুবোধ “দাতাকৰ্ণ” গল্পে পরিাসমাপ্ত। কেহ কেহ বৰ্ত্তমান সময়ের প্রায়ই মারামারি (প্রাইমারি) পরীক্ষায় অনুত্তীর্ণ ছাত্র। লেখাপড়ার এইরূপ উচ্চ শিক্ষা পাইয়া এই সকল অধিকারিগণ কোন গ্ৰাম্য স্বল্পশিক্ষিত কবির নিকট হইতে গীত সংগ্ৰহ করে। অথবা নিজের প্রকৃতিজাত প্ৰতিভার গুণে কিছু সংগ্ৰহ করে। যখন অষ্টকের দল প্ৰস্তুত হয়, তখন ৪৷৫টি বালক সংগ্ৰহ করিয়া নিজে যৎসামান্য বেহালা কি
ঢোলক বাজাইয়া গীত শিক্ষা দেয়। তাহার পর কোন দেলুতের (চড়ক-পুজার গৃহস্বামী )

